ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2013 ԹՎԱԿԱՆԻ ՀՈԿՏԵՄԲԵՐԻ 17-Ի N 1163-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» 
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

1. Անհրաժեշտությունը
ՀՀ կառավարության 2013 թվականի հոկտեմբերի 17-ի թիվ 1163-Ա որոշմամբ (այսուհետ՝ Որոշում) սահմանված ժամկետում Ագարակ համայնքի ղեկավարի հետ չի կնքվել նվիրաբերության պայմանագիր և համայնքի անվամբ գույքային իրավունքների պետական գրանցում չի կատարվել: «Հայաստանի Հանրապետության Լոռու մարզի Լոռի Բերդ համայնքի Ագարակ գյուղի մանկապարտեզ» ՀՈԱԿ-ը նախադպրոցական կրթական ծրագիր իրականացնելու համար պետք է ունենա համապատասխան լիցենզիա: ՀՈԱԿ-ը տեղավորված է Որոշմամբ Ագարակ համայնքին նվիրաբերվող մանկապարտեզի շենքում, որը հանդիսանում է Հայաստանի Հանրապետության սեփականությունը: Անհրաժեշտություն է առաջացել Որոշմամբ նվիրաբերվող գույքի նկատմամբ գրանցել Լոռի Բերդ համայնքի սեփականության իրավունքը, որպեսզի «Հայաստանի Հանրապետության Լոռու մարզի Լոռի Բերդ համայնքի Ագարակ գյուղի մանկապարտեզ» ՀՈԱԿ-ը կարողանա ստանալ նախադպրոցական կրթական ծրագիր իրականացնելու լիցենզիա:
2. Ընթացիկ իրավիճակը և խնդիրները
Որոշմամբ հաստատվել է մի շարք որոշումներով Հայաստանի Հանրապետության Արագածոտնի, Արարատի, Արմավիրի, Գեղարքունիքի, Լոռու, Կոտայքի, Շիրակի, Վայոց ձորի և Տավուշի մարզպետների աշխատակազմերին հատկացված միջոցներով կառուցված և Հայաստանի Հանրապետության համայնքներին նվիրաբերվող գույքի ցանկը, որտեղ ընդգրկված է նաև Ագարակի մանկապարտեզը։ Հետագա ուսումնասիրությունները ցույց են տվել, որ Ագարակ գյուղի մանկապարտեզը հանդիսանում է պետական սեփականություն և գրանցված է Հայաստանի Հանրապետության անվամբ։ 
Որոշմամբ սահմանված ժամկետում Ագարակ համայնքի ղեկավարի հետ չի կնքվել նվիրաբերության պայմանագիր և համայնքի անվամբ գույքային իրավունքների պետական գրանցում չի կատարվել: ՀՈԱԿ-ը տեղավորված է Որոշմամբ Ագարակ համայնքին նվիրաբերվող Ագարակի համայնքի մանկապարտեզի շենքում, որը հանդիսանում է Հայաստանի Հանրապետության սեփականությունը: Այս պատճառով «Հայաստանի Հանրապետության Լոռու մարզի Լոռի Բերդ համայնքի Ագարակ գյուղի մանկապարտեզ» ՀՈԱԿ-ը չի կարողանում ստանալ նախադպրոցական կրթական ծրագիր իրականացնելու լիցենզիա, ինչի հետևանքով խախտվում է համայնքի երեխաների կրթություն ստանալու իրավունքը։
3.Կարգավորման նպատակը
Գույքային հարաբերությունների կարգավորում և բնակավայրի երեխաների նախադպրոցական կրթություն ստանալու իրավունքի ապահովում։
4. Նախագծի մշակման գործընթացում ներգրավված ինստիտուտները և անձիք
Նախագիծը մշակվել է ՀՀ տարածքային կառավարման և ենթակառուցվածքների նախարարության և ՀՀ Լոռու մարզպետի աշխատակազմի կողմից:
5.Ակնկալվող արդյունքը
Որոշման ընդունումը հնարավորություն կստեղծի գույքը՝ ՀՀ Լոռու մարզի Լոռի Բերդ համայնքի անվամբ գրանցելու, որից հետո նախադպրոցական կրթություն իրականացնող ՀՈԱԿ-ը կկարողանա ստանալ համապատասխան լիցենզիա:
6. Տեղեկատվություն լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին. 
Որոշման նախագծի ընդունումը ՀՀ պետական բյուջեի եկամուտների և ծախսերի փոփոխություն չի առաջացնում:
7. Նախագծի ընդունման առնչությամբ ընդունվելիք այլ իրավական ակտերի նախագծերը կամ դրանց ընդունման անհրաժեշտության բացակայության մասին
Որոշման նախագծի ընդունմամբ այլ իրավական ակտերում փոփոխություններ և (կամ) լրացումներ կատարելու անհրաժեշտություն չի առաջանում:
8. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
Նախագիծը չի բխում ռազմավարական փաստաթղթերից։

